
清平樂 宋-黃庭堅

春歸何處？寂寞無行路。
若有人知春去處，喚取歸來同住。
春無蹤跡誰知？除非問取黃鸝。
百囀無人能解，因風飛過薔薇。

浪淘沙 南唐-李煜

帘外雨潺潺，春意闌珊。
羅衾不耐五更寒。
夢里不知身是客，一晌貪歡。獨自莫憑欄！
無限江山，別時容易見時難。
流水落花春去也，天上人間！

相見歡 李煜

無言獨上西樓，
月如鉤。
寂寞梧桐深院鎖清秋。
剪不斷，
理還亂，
是离愁。
別是一般滋味在心頭。

